ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի ընդունման անհրաժեշտությունը
ՄԱԿ-ի բնակչության հիմնադրամի կողմից ՀՀ աշխատանքի և սոցիալական հարցերի նախարարությանը (այսուհետ՝ նախարարություն) հատկացված Server HPE DL 380 սարքավորումն իրենից ներկայացնում է աջակցություն նախարարությանը՝ Թեժ Գծի անխափան աշխատանքի համար՝ COVID-19 համաճարակի շրջանակներում խոցելի խմբերին որակյալ սոցիալական ծառայություններ մատուցելու նպատակով։
2. Ընթացիկ իրավիճակը և խնդիրները
ՄԱԿ--ի բնակչության հիմնադրամի (ՄԱԲՀ) և նախարարության միջև 27.10.2020 թ.-ին ստորագրված Ծրագրային մատակարարումների բաշխման համաձայնագրի (Programme Supplies Distribution Agreement) հիման վրա ՄԱԿ-ի բնակչության հիմնադրամի կողմից նախարարությանն է փոխանցվել Server HPE DL 380 սերվերը:
Միաժամանակ, Քաղաքացիական օրենսգրքի 605-րդ հոդվածի 1-ին մասին համաձայն՝ նվիրաբերությունները կարող են արվել քաղաքացիներին, բուժական, դաստիարակչական հիմնարկներին, սոցիալական պաշտպանության ու նույնանման այլ հաստատություններին, բարեգործական, գիտական և ուսումնական հաստատություններին, հիմնադրամներին, թանգարաններին ու մշակույթի այլ հաստատություններին, հասարակական և կրոնական կազմակերպություններին, ինչպես նաև պետությանն ու համայնքներին: Իր հերթին՝ «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետման ու օգտագործմանը հանձնված (ամրացված) գույքից: Այսպիսով, Միասնական սոցիալական ծառայությանը (այսուհետ՝ ծառայություն) նվիրաբերող գույքը կարող է հանձնվել ծառայության տնօրինմանը միայն ՀՀ կառավարության համապատասխան որոշման առկայության դեպքում, որով կապահովվի նշված գույքի Հայաստանի Հանրապետությանը նվիրաբերումը, ինչպես նաև այդ գույքի սահմանված կարգով ծառայությանը ամրագրումը:
3. Առաջարկվող կարգավորման նպատակը և բնույթը
Նախագծի ընդունման նպատակն է ապահովվել Ծրագրի շրջանակում Նախարարությանը անհատույց սեփականության իրավունքով փոխանցված գույքը ծառայությանն ամրացնելու գործընթացը:
4. Նախագծի մշակման գործընթացում ներգրավված ինստիտուտները
Նախագիծը մշակվել է ՀՀ աշխատանքի և սոցիալական հարցերի նախարարության կողմից: 
5. Ակնկալվող արդյունքը
Նախագծի ընդունման արդյունքում ակնկալվում է ՄԱԿ-ի բնակչության հիմնադրամի կողմից նվիրաբերած գույքն ամրացնել ծառայությանը, որի արդյունքում կապահովվի Թեժ Գծի անխափան աշխատանքները:
6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման նախագծի ընդունումը բյուջեի վրա էական ազդեցություն չի ունենա: Իրավական ակտն ընդունելու դեպքում պետական բյուջեի կամ տեղական ինքնակառավարման մարմինների բյուջեների վրա ազդեցություն չի ունենա։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Կառավարության 2021-2026թթ. ծրագրի «4.6 Աշխատանք և սոցիալական պաշտպանություն» բաժնում նոր ձևավորված Միասնական սոցիալական ծառայության հզորացումը նշված է որպես ոլորտային առաջնահերթություն: Ներկայացված նախագիծը բխում է վերոնշյալ կետից:
